
Shri Harikusumastavah

ಶ್ರೀಹರಿಕುಸುಮಸ್ತವಃ

ಗತಿಗಂಜಿತಮತ್ತತರದ್ವಿರದಂ
ರದನಿಂದಿತಸುಂದರಕುಂದಮದಂ .

ಮದನಾರ್ಬುದರೂಪಮದಘ್ನರುಚಿಂ
ರುಚಿರಸ್ಮಿತಮಂಜರಿ ಮಂಜುಮುಖಂ .. 1..

ಮುಖರೀಕೃತವೇಣುಹೃತಪ್ರಮದಂ
ಮದವಲ್ಗಿತಲೋಚನತಾಮರಸಂ .

ರಸಪೂರವಿಕಾಸಕಕೇಲಿಪರಂ
ಪರಮಾರ್ಥಪರಾಯಣಲೋಕಗತಿಂ .. 2..

ಗತಿಮಂಡಿತಯಾಮುನತೀರಭುವಂ
ಭುವನೇಶ್ವರವಂದಿತಚಾರುಪದಂ .

ಪದಕೋಜ್ಜ್ವಲಕೋಮಲಕಂಠರುಚಂ
ರುಚಕಾತ್ತವಿಶೇಷಕವಲ್ಗುತರಂ .. 3..

ತರಲಪ್ರಚಲಾಕಪರೀತಶಿಖಂ
ಶಿಖರೀಂದ್ರಧೃತಿ ಪ್ರತಿಪನ್ನಭುಜಂ .

ಭುಜಗೇಂದ್ರಫಣಾಂಗಣರಂಗಧರಂ
ಧರಕಂದರಖೇಲನಲುಬ್ಧಹೃದಂ .. 4..

ಹೃದಯಾಲುಸುಹೃದ್ಗಣದತ್ತಮಹಂ
ಮಹನೀಯಕಥಾಕುಲಧೂತಕಲಿಂ .

ಕಲಿತಾಖಿಲದುರ್ಜಯಬಾಹುಬಲಂ
ಬಲವಲ್ಲವಶಾವಕಸನ್ನಿಹಿತಂ .. 5..

ಹಿತಸಾಧುಸಮೀಹಿತಕಲ್ಪತರುಂ
ತರುಣೀಗಣನೂತನಪುಷ್ಪಶರಂ .

ಶರಣಾಗತರಕ್ಷಣದಕ್ಷತಮಂ
ತಮಸಾಧುಕುಲೋಪಲಚಂಡಕರಂ .. 6..

ಕರಪದ್ಮಮಿಲತ್ಕುಸುಮಸ್ತವಕಂ
ಬಕದಾನವಮತ್ತಕರೀಂದ್ರಹರಿಂ .

ಶ್ರೀಹರಿಕುಸುಮಸ್ತವಃ

ಹರಿಣೀಗಣಹಾರಕವೇಣುಕಲಂ
ಕಲಕಂಠರವೋಜ್ಜ್ವಲಕಂಠರಣಂ .. 7..

ರಣಖಂಡಿತದುರ್ಜನಪುಣ್ಯಜನಂ
ಜನಮಂಗಲಕೀರ್ತಿಲತಾಪ್ರಭವಂ .

ಭವಸಾಗರಕುಂಭಜನಾಮಗುಣಂ
ಗುಣಸಂಗವಿವರ್ಜಿತಭಕ್ತಗಣಂ .. 8..

ಗಣನಾತಿಗದಿವ್ಯಗುಣೋಲ್ಲಸಿತಂ
ಸ್ಮಿತರಶ್ಮಿಸಹೋದರವಕ್ತ್ರವರಂ .

ವರದೃಪ್ತವೃಷಾಸುರದಾರಘನಂ
ಘನವಿಭ್ರಮವೇಶವಿಹಾರಮಯಂ .. 9..

ಮಯಪುತ್ರತಮಃಕ್ಷಯಪೂರ್ಣವಿಧುಂ
ವಿಧುರೀಕೃತದಾನವರಾಜಕುಲಂ .

ಕುಲನಂದನಮತ್ರ ನಮಾಮಿ ಹರಿಂ .. 10..

ಉರಸಿ ಪರಿಸ್ಫುರದಿಂದಿರಮಿಂದಿಂದಿರಮಂದಿರಶ್ರಜೋಲ್ಲಸಿತಂ .

ಹರಿಮಂಗನಾತಿಮಂಗಲಮಂಗಲಸಚ್ಚಂದನಂ ವಂದೇ .. 11..

ಇತಿ ಶ್ರೀರೂಪಗೋಸ್ವಾಮಿವಿರಚಿತಸ್ತವಮಾಲಾಯಾಂ ಶ್ರೀಹರಿಕುಸುಮಸ್ತವಃ
ಸಂಪೂರ್ಣಃ .

